YMGYNGHORIAD CYLLID MYFYRWYR – Ymateb y Brifysgol Agored yng Nghymru

Mae ein sylwadau'n canolbwyntio ar gwestiynau diweddarach yr ymgynghoriad, sef y rhai sy'n ymwneud â buddsoddi yn y sector addysg uwch a sut mae myfyrwyr yn cael budd.

Mae'r Brifysgol Agored yng Nghymru yn cefnogi'r cynigion a roddir yn y ddogfen yn gyffredinol, ond nodwn fod yr ymgynghoriad hwn ond yn ymwneud ag israddedigion llawn amser a bod Cam 2 o'r Adolygiad Addysg Uwch yn ystyried rôl arwyddocaol gynyddol myfyrwyr rhan amser yng Nghymru
. 

Hoffem weld cynigion pellach sy'n gosod y gwaith o gyllido a chefnogi'r rhai sy'n astudio, neu sy'n dymuno astudio, yn rhan amser ar sail gyfartal i'r rhai sy'n astudio'n llawn amser.  Felly, rydym yn annog y Llywodraeth i sicrhau bod Cam 2 o'r Adolygiad AU yn mynd i'r afael â'r mater hwn mewn modd difrifol a chynhwysfawr, gan adeiladu ar waith Adolygiad Graham.

Fodd bynnag, pwysleisiwn na ddylai polisi cyllid myfyrwyr a hyd yn oed mentrau Addysg uwch ehangach ganolbwyntio mwyach ar lwybr brenhinol
 pobl 18 oed sy'n symud ymlaen o wneud Safon Uwch i radd gyntaf llawn amser, ar draul israddedigion eraill a dulliau addysg uwch eraill. 

Mae newidiadau demograffig, gyda 70% o weithlu 2020
 eisoes o oedran gweithio, a'r hinsawdd economaidd yn golygu bod wir angen y datblygiad hwn. Yn anochel, bydd y galw am astudio AU rhan amser, a gyflawnir ar ôl ymuno â'r gweithle (neu ar gyfer y rhai sy'n dymuno dysgu sgiliau newydd er mwyn dod i hyd i waith) yn cynyddu. Byddem yn annog yr Adolygiad o Addysg Uwch i roi ystyriaeth lawn i ddyfodol astudio rhan amser a'i bwysigrwydd o ran mynd i'r afael â diffygion sgiliau Cymru a'r dyfodol economaidd.

Gallai'r diogelwch a gynigir wrth gyfuno astudio â swydd, yn ogystal â buddiannau gwella sgiliau (a dysgu sgiliau newydd i wella cyfleoedd swyddi), fod yn symptom o'r sefyllfa economaidd bresennol a'r dyfodol agos ond gallai hefyd gynrychioli newid tymor hwy o ran sut, ymhle a phryd y caiff astudiaethau addysg uwch eu cyflawni. 

Mae dysgu rhan amser yn cynnig y cyfle a'r hyblygrwydd i'r rhai sy'n gweithio neu sy'n dymuno ail-ymuno â'r farchnad lafur, gofalwyr a'r rhai ag anableddau i ddysgu a datblygu sgiliau newydd heb effeithio ar eu priod gyfrifoldebau. Heb y cyfle a'r hyblygrwydd hwn, ni all y rhan fwyaf o weithlu Cymru ddatblygu'r sgiliau sydd eu hangen mewn economi gystadleuol.

Byddai cyllid a dargedir yn yr hirdymor yn cynorthwyo Addysg Uwch Cymru i gyflawni amcanion Cymru'n Un y Llywodraeth sef ehangu cyfranogiad a gwella lefelau sgiliau ar gyfer anghenion y gweithle
.   Mae'r cyllid tair blynedd (07/08, 08/09, 09/10) a ddarperir gan CCAUC
, yn dilyn argymhellion Adolygiad Graham
 yn cefnogi gwaith y Brifysgol Agored yng Nghymru a Sefydliadau Addysg Uwch eraill i ehangu mynediad, cefnogi dysgwyr ac ymgysylltu â chyflogwyr drwy ddarpariaeth rhan amser. 

Mewn ymateb i'r hinsawdd economaidd bresennol ac wrth baratoi ar gyfer yr amodau tymor canolig, mae darparu llwybrau cyfleus a hyblyg i addysg uwch i fyfyrwyr o gefndiroedd difreintiedig yn ogystal â gweithio gyda chyflogwyr i wella sylfaen sgiliau Cymru yn fesurau allweddol wrth ddatblygu gweithlu medrus a hyblyg ar gyfer economi sgiliau uwch hyblyg. 

Mae'n rhaid i ddarpariaeth Sefydliadau Addysg Uwch fod yn hyblyg er mwyn ateb yr her hon, ac mae'n rhaid i'r adnoddau sydd ar gael o ailfodelu'r system cyllid myfyrwyr fod yn rhannol gysylltiedig â datblygu'r hyblygrwydd hwn ymhellach er mwyn diwallu anghenion sgiliau Cymru, ymateb i'w newidiadau demograffig ac ehangu cyfranogiad mewn addysg uwch. Mae'r Brifysgol Agored, sy'n arwain y blaen o ran dysgu o bell ac yn brif ddarparwr dysgu hyblyg, yn barod i ateb yr her hon.

Yn unol â sail cyllid y Llywodraeth "rhywbeth-am-rywbeth"
, mae buddsoddiad a dargedir sy'n ymestyn y gwaith a wneir drwy gyllid Graham yn darparu canlyniadau economaidd, addysgol a chymdeithasol, yn unol â blaenoriaethau Cymru'n Un. Byddai hefyd yn sicrhau y gellir cynllunio'r gwaith hwn a wneir gan Sefydliadau Addysg Uwch yng Nghymru yn y tymor hwy a chynorthwyo sefyllfa economaidd gyfredol Cymru a'i pharodrwydd ar gyfer gwelliant ymhellach. 

Yn ogystal ag ategu gwaith datblygu, gallai'r buddsoddiad hwn ddarparu bwrsarïau ac ysgoloriaethau cynyddol i ehangu mynediad i fyfyrwyr rhan amser, cymorth ariannol arall megis credydau/hawliadau dysgu gydol oes neu gymorth pellach ar gyfer mentrau dysgu penodedig yn y gweithle.  Rydym yn croesawu'r hyn a nodir yn adroddiad interim Pwyllgor Menter a Dysgu y Cynulliad Cenedlaethol (ar Gyfraniad Economaidd Addysg Uwch) sef "mae angen twf pellach mewn dysgu rhan amser i ateb gofynion cyflogwyr a dyheadau’r rhai sydd eisoes yn rhan o’r gweithlu ac sy’n dymuno gwella’u sgiliau"
.

Gellid cefnogi ymrwymiad Llywodraeth Cynulliad Cymru i dargedu ymhellach gymorth ariannol i fyfyrwyr o gefndir incwm is er mwyn ehangu mynediad
 drwy fuddsoddi mewn mwy o ddarpariaeth ddiwifr am ddim mewn wardiau Cymunedau yn Gyntaf ac mae'r rôl gynyddol a chwaraeir gan y Llywodraeth yn sicrhau bod y gwasanaeth band eang cyflym iawn sydd ar ddod yn cyrraedd cymunedau mwyaf difreintiedig Cymru.  Hon yw'r her fawr nesaf i greu mwy o gydraddoldeb a chyfiawnder cymdeithasol drwy ehangu mynediad i addysg. 

Os mai dim ond rhannau o gymdeithas a'r gymuned fusnes sy'n medru dysgu ar-lein a'r sgiliau lluosog a'r buddiannau economaidd dilynol, yna'r unig ganlyniad posibl fydd mwy o anghydraddoldeb, economi llai cystadleuol a llai o ffyniant. Dywed Cymru'n Un "Mae diwylliant o ddysgu yn helpu i...ymateb i heriau technoleg newydd"
, ond gall technoleg newydd hefyd fod yn adnodd i gynyddu mynediad at ddysgu lefel uwch yn sylweddol. 

Lansiodd y Brifysgol Agored wefan newydd yn ddiweddar (Re-launch: www.open.ac.uk/recession) sy'n cynnig yn rhad ac am ddim, adnoddau addysgol, cyngor a syniadau ar sut i ddod o hyd i swyddi, a chyngor ar gael gafael ar gymorth ariannol ar gyfer cyrsiau sy'n codi ffi, gyda'r bwriad o helpu pobl i oresgyn y dirwasgiad.  Mae hyn yn enghraifft o ddefnydd cynyddol y Brifysgol Agored o rith-adnoddau er mwyn cyrraedd myfyrwyr a darpar fyfyrwyr. Mae symud tuag at fwy o gyfleoedd dysgu ar-lein yn golygu bod y rhai hynny nad oes ganddynt fynediad i'r rhyngrwyd neu fand eang y genhedlaeth newydd (y byddai llawer ohonynt yn cael y budd mwyaf o'r fath adnodd) yn colli allan. Serch hynny, mae'r cyfle i ddysgu drwy gyfrwng adnoddau ar-lein, boed yn y cartref, ar daith, yn y gweithle neu'r ganolfan gymunedol, yn aml yn cynnig y ffordd orau a mwyaf hwylus o wella sgiliau a goresgyn y dirwasgiad. Yr her yw ehangu'r hwylustod hwnnw fel y gall cymaint o bobl â phosibl gael budd o'r gwasanaeth.

Ar sail "rhywbeth am rywbeth" y Llywodraeth, mae'n werth ystyried sut y gall rhai adnoddau a ailfuddsoddwyd ategu'r prosiect Arbenigedd Academaidd i Fusnesau (A4B)
. Nodwn feirniadaethau'r Pwyllgor Menter a Dysgu o ran "diffyg gweledigaeth gydlynol a goruchwylio gweithrediadol gan Lywodraeth Cynulliad Cymru" yn ymwneud ag ymchwil, masnacheiddio a chysylltiadau â busnesau
. Gallai canolbwyntio ar amcanion Cymru'n Un, er enghraifft swyddi gwyrdd, menter gymdeithasol a gosod Cymru yn y byd, a'r ffit gorau â Sefydliadau Addysg Uwch yng Nghymru fel rhan o bolisïau trosglwyddo gwybodaeth, hwyluso Llywodraeth gydgysylltiedig ymhellach a sicrhau bod buddsoddiad yn manteisio ar gryfderau unigolyn a Sefydliadau Addysg Uwch yng Nghymru sy'n cydweithredu. Nid awgrymwn fwy o fuddsoddiad cyfarwyddiadol, ond yn hytrach, os caiff rhai adnoddau AU eu hailfuddsoddi yn y maes hwn, byddai'n fuddiol i'r Llywodraeth ystyried cydweddu'r buddsoddiad hwnnw â'i hamcanion economaidd a dod o hyd i'r ffit o fewn Sefydliadau Addysg Uwch yng Nghymru i sicrhau'r defnydd gorau o'r adnoddau. Er mwyn ychwanegu gwerth, rydym yn awgrymu y dylid ystyried mwy o gyllid a gwaith ymgysylltu â chyflogwyr fel rhan o'r buddsoddiad hwn, gan ragweld hinsawdd economaidd heriol barhaus.
Mae'r Brifysgol Agored yng Nghymru yn ymwybodol o'r ffocws gwleidyddol a fu - gan mwyaf - ar gyllid israddedigion llawn amser yn ystod hanes byr y Cynulliad Cenedlaethol.  Yn dilyn newidiadau demograffig, yr Adolygiad o Addysg Uwch a'r dirwasgiad economaidd, rydym yn cefnogi'r ymdrechion sy'n gosod materion a chyfleoedd i ehangu cyfranogiad, targedu cymorth a pholisi dysgu gydol oes sydd â chydraddoldeb gwirioneddol ar gyfer dysgwyr rhan amser a darparwyr wrth wraidd y system cyllid addysg uwch a'r system AU yn ehangach.

